
a	 «Քարքարուտ» սանիտարական գոտում կառուցվել է ջրթող համակարգ՝ 600մմ 
տրամաչափով պողպատե խողովակով:

b	 «Արեգնադեմ» քլորակայանի սանիտարական գոտու 
պահպանության նպատակով կառուցվել է մոտ 60գծ/մ մետաղական 
ցանկապատ:

c	 «Ղազանչի» սանիտարական գոտում իրականացվել են կապտաժային 
կառուցվածքի և մուտքի դարպասների վերանորոգման աշխատանքներ:

     Ք. Աշտարակ, «Շոր Շոր» քլորակայանում մասնագիտացված 
կազմակերպության հետ համատեղ վերանորոգվել է՝ N3 պոմպային 
ագրեգատի մղման ջրատարի վրա տեղադրված, էլեկտրաշարժաբերով 
D=300 մմ տրամագծի փականը:

d	 «Մեծամոր» քլորակայանի շենքի ներսում քլորի կոնտեյներների 
փոխարինման գործընթացն ամբարձիչ մեքենամեխանիզմի միջոցով դարձել 
էր տեխնիկապես անհնար, քանի որ ներկայիս շահագործվող “HOWO” 
մակնիշի ամբարձիչ մեքենամեխանիզմի սլաքի բարձրությունը գերազանցում 
էր նախկինում շահագործվող ԿԱՄԱԶ մակնիշի մեքենամեխանիզմի սլաքի 
բարձրությանը:
Վերոնշված քլորակայանում քլորի կոնտեյներների անվտանգ և հարմարավետ 
տեղակայումն ապահովելու համար մուտքերի դռների շեմերից մինչև 
կոնտեյներների տեղակայման վայրը մոնտաժեց ռելսուղուի։

e	 «Կոզդաշեն» քլորակայանից ջրատար համակարգ քլորաջուր սնուցող խողովակաշարի մի հատված  
երկար տարիների շահագործման հետևանքով քայքայվել էր և հետագա շահագործման համար դարձել ոչ 
պիտանի,  արդյունքում առաջացել էր քլորաջրի արտահոսք:
Խնդրին լուծում տալու նպատակով իրականցվեցին  քայքայված խողովակաշարի փոխարինման  աշխատանքներ:

     Ք. Գառնի, «Գառնի» պոմպակայանում ջրաքանակի ավելացման 
նպատակով, N6 պոմպային ագրեգատը փոխարինվել է ավելի բարձր 
արտադրողականություն ունեցող պոմպով, ձևափոխվել են նաև հիմքը և 
խողովակաշարը:
            «Գառնի» կապտաժային կառուցվածքների ջրատար խողովակաշա-
րերի վրա տեղադրվել է թվով երկու օդահեռ:

a	 Հաշվետու ամսվա ընթացքում 1-85 թեժ գծում գրանցվել է 52663 հեռախոսազանգ: Առևտրային բնույթի 
զանգերի քանակը կազմել է 11881 զանգ, որից Երևան քաղաքինը եղել է 8936 զանգ (75.2%), իսկ մարզերի 
ցուցանիշը՝ 2945 զանգ (24.8%):

b	 Շահագործման բնույթի զանգերի քանակը կազմել է 40782 զանգ, որից Երևան քաղաքինը՝ 28843 զանգ 
(70.7%) իսկ մարզերինը՝ 11939 զանգ (29.3 %):

3.6  1-85 ԹԵԺ ԳԻԾ

a	 2024թ-ի հուլիս ամսվա համեմատ 2025թ-ի հուլիս ամսին 9,22%-ով նվազել է 
առևտրային զանգերի քանակը, իսկ շահագործման զանգերի քանակն ավելացել է 28,89%-ով:

b	 2024թ-ի հուլիս ամսվա համեմատ` 2025թ-ի հուլիս ամսին 75%-ով ավելացել է ֆիքսված 
զանգերի քանակը, 101%-ով՝ հայտարարությունների լսումն ավտոմատ ծառայության միջոցով 
և 40%-ով՝ 5 րոպեից ավել զանգերի քանակը:

a	 2024թ-ի հուլիս ամսվա համեմատ` 2025թ-ի հուլիս ամսին 59,29%-ով ավելացել է ջրամատակարարման 
զանգերի քանակը:

b	 2024թ-ի հուլիսի համեմատ` 2025թ-ի հուլիս ամսին ավելացել է անմիջապես սպասարկված զանգերի 
քանակը 16%-ով:

c	 2024թ-ի հուլիս ամսին օպերատորների կողմից անմիջապես սպասարկվել է 38189 զանգ, իսկ 2025թ-ի 
հաշվետու ամսվա ընթացքում՝ 44166 զանգ:

185 հեռախոսային կանչերի օրական հաշվառման հաշվեգիր

Ջրամատակարարման գրաֆիկի բողոքներ

Շատ մեծ տարածում գտավ Կոտայքի մարզում ապօրինությունների հայտնաբերման 
և խցափակման աշխատանքների լուսաբանումը, որի նպատակն էր ցույց տալ, որ 
հատկապես ամռանը, երբ ավելանում է ջրասպառումը, շատ վայրերում խաթարվում է 
ջրամատակարարման գրաֆիկը, անարդար է, երբ սպառողների համար նախատեսված 
խմելու ջուրն օգտագործվում է ոռոգման նպատակով: Այս թեմայով ամսվա ընթացքում 
մի քանի հրապարակում է եղել, որն իր մեջ նաև կրթական բաղադրիչ էր պարունակում՝ 
անընդհատ բացատրել բնակիչներին, որ խմելու ջուրը չօգտագործեն ոռոգման նպատակով:
Ամսվա արտակարգ պատահարը տեղի ունեցավ Արագածոտնի մարզում, երբ շաբաթ օրը մի 
խումբ քաղաքացիներ ինքնակամ միջամտել էին Էջմիածին-Ոսկեվազ-Օշական-Ոսկեհատ 
բաժանարար փականային հանգույցի աշխատանքին՝ խմելու ջուրը ոռոգման նպատակով 
օգտագործելու համար։ Հանրային կապերի ծառայությունը անմիջապես հայտարարություն 
տարածեց տեղի ունեցածի վերաբերյալ, ապա վթարի վայրից Ֆրի նյուզ հեռուստաալիքի հետ 
լուսաբանեց վթարը, խոսեց տարվող աշխատանքների մասին և կոչ արեց քաղաքացիներին 

զերծ մնալ ինքնագործունեությունից:
Հուլիսի պաշտոնական իրադարձությունը ՀՀ Նախագահ Վահագն 
Խաչատուրյանի և «Վեոլիա ջուր» ընկերության տնօրեն Մարիաննա 
Շահինյանի հանդիպումն էր: Հանդիպման ընթացքում նախագահին է 
ներկայացվել ընկերության կողմից իրականացվող ծրագրերը, որոնք 
միտված են ջրամատակարարման համակարգի բարելավմանը:
Հաշվետու ամսում հրապարակումներ են եղել ընկերության 
կարիքների համար պահանջվող ծառայությունների կամ ապրանքների 
մատակարարման, թափուր աշխատատեղերի, ինչպես նաև վթարային և 
պլանային ջրանջատումների մասին։

a	 Համաձայն ՀՀ Շիրակի մարզպետի որոշման, Շիրակ շահագործման տեղամասը՝ ՈԱԱ բաժնի 
համակարգմամբ, մասնակցեցին «Շիրակի մարզի Ամասիա գյուղի Ախուրյան գետի կիրճում D=600մմ  
«Ղազանչի-2» ջրատարի վթարի դեպքում վթարավերականգնողական աշխատանքների կազմակերպում և 
իրականացում» թեմայով հատուկ տակտիկական ուսումնավարժությանը:

a	 Անհատական և կոլեկտիվ պաշտպանության միջոցների ձեռքբերման գործընթացը շարունակական 
է և այդ առնչությամբ պարբերաբար իրականացվում են կարիքների գնահատում և անհրաժեշտ քանակների 
ձեռքբերում, մասնավորապես՝ հաշվետու ժամանակահատվածում ձեռք է բերվել և համապաատասխան 
ստորաբաժանումներին է տրամադրվել անհրաժեշտ քանակի և տիպի ամառային բանվորական անվտանգության 
կոշիիկ, լուսաանդրադարձնող ժիլետ, սաղավարտ, բարձր աղմուկից պաշտպանվելու համար նախատեսվախ 
ականջակալ և ականջի խցան:

a	 Համաձայն ՀՀ Արարատի մարզպետի որոշման, Հարավ շահագործման տնօրինության Արտաշատ 
տեղամասը՝ ՈԱԱ բաժնի համակարգմամբ մասնակցեցին Պռոշյանի կոնյագի Գործարան ՍՊԸ-ում 
«Հրդեհաշիջման և փրկարար աշխատանքների իրականացում» թեմայով ցուցադրական հատուկ տակտիկական 
ուսումնավարժությանը:

5.6.  ՀԱՄԱԳՈՐԾԱԿՑՈՒԹՅՈՒՆ ՀՀ ՆԳՆ ԱԻՆ ՓՐԿԱՐԱՐ ԾԱՌԱՅՈՒԹՅԱՆ,   
ՄԱՐԶՊԵՏԱՐԱՆՆԵՐԻ ԵՎ ՏԻՄ-ԵՐԻ ՀԵՏ

5.7.  ԱՊՄ-ՆԵՐԻ ԵՎ ԿՊՄ-ՆԵՐԻ ՁԵՌՔԲԵՐՄԱՆ ԵՎ ԲԱՇԽՄԱՆ 
ԱՇԽԱՏԱՆՔՆԵՐ




